Інтэрв′ю з Тамарай Русачык, запісанае 12.03.2019 года ў Бельску-Падляшскім 

Ці былі вы сябрам якой-небудзь арганізацыі да 1980 года? 
Так, я была сябрам Грамадскай арганізацыі Беларускага гістарычна-культурнага таварыства калі вучылася ў Варшаўскім універсітэце.

Як вы ацэньваеце шанцы развіцця грамадства ў часы Герэка ?
У часы кіравання Герэка, я якраз вучылася ва ўніверсітэце. Я помню святкаванні 1 мая, у якіх я ўдзельнічала,трыбуну на пляцы Дэфіляд, з якой тады прамаўляў Герэк. Я была сведкам палаючай Варшавы. Праблемы пачаліся тады, калі Герэк чарговы раз падняў цэны харчовых прадуктаў, а асабліва мяса. Тады падпалілі мот на Лазенкаўскай трасе. Найбольш страшным для мяне быў пажар на стайні ў Варшаўскім Служэвцы. Непадалёк ад гэтага месца быў наш інтэрнат. Я чула, як уночы гулі сірэны, ехалі машыны скорай дапамогі. Сітуацыя ў краіне ўсё больш пагаршалася. На варшаўскіх мурах з’явіліся надпісы з пагрозамі чарговых пажараў, якія выклікалі непакой у людзей. 

Ці лічылі вы страйкі на ўзбярэжжы летам 1980 абгрунтаванымі?
Шчыра кажучы, я асабліва не ўнікала у тое, ці былі яны абгрунтаванымі, ці не. Але я дыла гэтай тэмай. Я ведала, што адбываецца, цікавілася гэтым, уважліва слухала навіны.  Я была засмучаная, калі даведвалася, што былі чарговыя ахвяры страйкаў. Супраць бастуючых выступала войска, міліцыя. Гэтая тэма не была мне абыякавая. Часта можна было пачуць нават прозвішча Валенсы. Людзі дыскутавалі між сабой пра гэта. Не было вядома, што будзе далей, што прынясе будучыня. Я не была ні на чыім баку, але агалошаныя пастулаты адпавядалі жыхарам нашай краіны — змяншэнне гадзін працы, вольныя дні, шырэйшы доступ да публічнага жыцця. 

Як вы ацэньваеце дзейнасць «Салідарнасці» у 1980-1981?
У маім асяроддзі да «Салідарнасці» ставіліся з пэўнай дыстанцыяй. Можна сказаць, што касцёл быў пэўным “маторам” для «Салідарнасці». Я ж праваслаўныя і ў мяне былі іншыя погляды.  Такія падзелы пачыналіся ў часы «Салідарнасці». У нашым горадзе, Бельску-Падляшскім яны закранулі шмат маіх знаёмых. Пасля стварэння «Салідарнасці» наступіла шмат зменаў. Ва ўправе горада, напрыклад, а таксама у іншых прадпрыемствах. Праваслаўных звальнялі з працы. Для нас — праваслаўных «Салідарнасць» не была мілым словам. 

Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
Гэта была вельмі складаная сітуацыя. Асабліва для сем'яў з маленькімі дзецьмі. Каб праакарміць іх і набыць ежу, трэба было стаяць у доўгіх чэргах з самай раніцы чатыры з паловай гадзіны. Гэта быў час, калі на паліцах крам былі толькі соль і воцат. Крамы звычайна былі пустымі. Каб купіць звычайную булку, кавалак хлеба ці мяса, трэба было стаяць у велізарным шэрагу людзей. Гэта былі вельмі цяжкія часы. Вакол казалі, што сітуацыя ў асноўным палітычная, што тавары былі на складзе на складах і іх наўмысна не аддавалі ў крамы, каб навучыць народ пакоры. 

Ці былі адрозненні ў стаўленні і ацэнцы сітуацыі паміж палякамі і беларусамі (каталікамі і праваслаўнымі)?
Так. Былі адрозненні ў стаўленні. Праваслаўныя па-іншаму ацэньвалі кіраванне Герэка і ягоных наступнікаў, яны былі больш схільныя да камуністычнай улады. Нам, беларусам, не было лёгка. Жылося бедна, а дзяржава давала дапамогу. На ўласным прыкладзе я магу сказаць, што атрымлівала стыпендыю ад дзяржавы і скончыла Варшаўскі ўніверсітэт без дапамогі бацькоў. Гэта было для мяне вялікай зручнасцю, таму што мае бацькі не маглі дазволіць сабе адукацыю для дзяцей, арэнду кватэры. Мне таксама часта даводзілася эканоміць. Увогуле, тут наша ўсходняя сцяна, беларускія вёскі асцярожна падыходзілі да палітычнай сітуацыі, забастовак і «Салідарнасці», бо гэта была ўлада, неспрыяльная для нас. 

Ці ўвядзенне ваеннага стану ў снежні 1981 паводле вас было слушным?
На мой погляд, гэта было слушна. Да ўвядзення ваеннага стану былі пазначаны ўсе кватэры праваслаўных сем'яў. Каля званкоў кватэр у шматпавярховіках былі намаляваны кругі з крыжам. У той час я часта ездзіла у Беларусь. Я была між іншым у Ваўкавыску, дзе райсакратар сказала мне, што савецкая армія ўжо на мяжы чакае ўезду ў Польшчу. Калі б не ваенны стан, армія ўвайшла б у нашу краіну, і была б вайна. Я з сумам назірала, як прэзідэнт Ярузэльскі падвяргаўся пераследу. Асабіста я лічу яго чалавекам вялікага фармату і культуры, і яго дзеянні былі апраўданымі. Ён быў выдатным палітыкам. Увёўшы ваенны стан, ён прадухіліў вялікую бойню, якая была б напэўна. На мой погляд, ваенны стан быў неабходным.

Як выглядала штодзённае жыццё пасля ўвядзення ваеннага стану?
Перадусім была каменданцкая гадзіна і іншыя абмежаванні. У крамах былі дружыннікі, якія сачылі за парадкам. Імкнулася перайсці ад камунізму да дэмакратыі. 

Ці вы сустракаліся з праявамі апазіцыйнай дзейнасці ў сваім асяроддзі?
Асабліва не, таму што я была у беларускім асяроддзі, дзе вакол мяне не было ніякай апазіцыйнай актыўнасці.
Я памятаю, што падчас ваеннага стану, калі я была на курсе ў Мінску, я прывезла адтуль пісальную машынку. 

Ці былі вы сябрам якіх-небудзь легальных ці нелегальных беларускіх арганізацый, якія паўсталі пасля 1989г.?
Я бал і ёсць сябрам Беларускага грамадска-культурнага таварыства. Гэта быў арганізацыя, у якую я ўступіла па першым курсе ўніверсітэта. 

Вы ўдзельнічалі ў выбарах у 1989 годзе?
Так, я удзельнічала ва ўсіх выбарах.

Які камітэт вы падтрымлівалі і чаму?
Тады кандыдавалі Валенса і Кваснеўскі. Я была прыхільніцай Кваснеўскага. Я думла, што электрык не можа быць прэзідэнтам, без прадузятасці да той ці іншай партыі, я проста была супраць. Пост прэзідэнта павінна займаць асоба з адпаведнай адукацыяй і здольнасцямі.
Дзейнасць Валенсы дрэнна ацэньваецца ў нашы дні, але я думаю, што ён нягледзячы ні на што, змяніў сістэму. 

Як вы ацэньваеце палітычныя, эканамічныя і сацыяльныя перамены пасля 1989 года?
Я думаю, што змены, безумоўна, паўплывалі на лепшае жыццё. Заробак вырас, пастаўкі ў крамы павялічыліся, цэнзура была адменена, людзі маглі свабодна гаварыць і пісаць, і адбывалася развіццё прэсы. Эканамічная сітуацыя і жыццё ў краіне палепшыліся. Субота стала выхадным ад працы, а гэта азначала, што больш часу можна будзе прысвяціць сям'і.

Якія з іх вы лічыце найбольш важнымі?
Вядома, гэта быў круглы стол і той факт, што ўлада перадавалася без крыві і сістэма была зменена.

Якія змены, што адбыліся ў Польшчы пасля 1989 года, паўплывалі на ваша прафесійнае і асабістае жыццё? 
Гэтыя змены не аказалі асаблівага ўплыву на маё асабістае і прафесійнае жыццё. Я пачаў  працу у адукацыі і на пенсію выйшла з адукацыі. Я таксама была візітатарам, адказным за выкладанне беларускай мовы. 
Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання.
Так. Пасля 1989 года я была у радзе горада Бельск-Падляшскі. 

Якія партыі вы падтрымлівалі на чарговых парламенцкіх і мясцовых выбарах?
У Бельску была Бельская кааліцыя, якую я падтрымлівала, а ў парламенцкіх выбарах — Саюз Левых Дэмакратычных сіл.

Якія змены, ці падзеі, вам падаліся найбольш слушнымі, а якія сталі найбольшым расчараваннем для вас?
Я думаю, што гэтая «Салідарнасць» падзяліла грамадства. Да гэтага людзі жылі ў сяброўстве, напрыклад, на працы, але пазней падзелы сталі відавочнымі. Хтосьці быў за «Салідарнасць», а хтосьці супраць.
